
Shri Anantatattva Amritam

ஶ்ரீஅநந்ததத்த்வாம்ரு’தம்

ராமம் ஸூத்ரக்ரு’தம் வ்யாஸம் வ்ரு’த்திக்ரு’த்புருஷோத்தமம் ।
ஆநந்த³பா⁴ஷ்யக்ரு’த்³ராமாநந்தா³சார்யம் நமாம்யஹம் ॥ 1॥
பூர்வாசார்யாந் நமஸ்க்ரு’த்யாநந்தாநந்த³ம் கு³ரும் ததா² ।
குர்வேऽநந்தபத³ம் ப்ராப்தும் ஶ்ரீஅநந்ததத்த்வாம்ரு’தம் ॥ 2॥
ப்ரமாணப்ரதிபந்நம் ஹி வஸ்து தத்த்வதயோச்யதே ।
சித³சிதீ³ஶபே⁴தா³த் தத் த்ரிதா⁴ நித்யம் ததா²ऽம்ரு’ஷா ॥ 3॥
“ஸர்வம் க²ல்வித³மே” தஸ்ய, “ஸதே³வே” த்யாதி³கஸ்ய ச ।
ப்ராமாண்யாத்³ ப்³ரஹ்ம ஶ்ரீராமோ விஶிஷ்டோ ஹி சிதாऽசிதா ॥ 4॥
விஜ்ஞேயஶ்சித்பதா³ர்தௌ²ஹி ஜீவோऽணுஶ்சேதநஸ்ததா² ।
ப³த்³த⁴முக்தவிபே⁴தா³த் ஸ ஜீவாத்மா த்³விவிதோ⁴ மத:॥ 5॥
கர்மமுக்தஶ்ச முக்தோऽத² ப³த்³தோ⁴ ப³த்³தோ⁴ ஹி கர்மணா ।
அசித³சேதநோ ஜ்ஞேயோ ப்ரக்ரு’த்யாதி³சதுர்விதா⁴ ॥ 6॥
உபாதா³நம் நிமித்தம் ச ஜக³தோ ப்³ரஹ்ம நிஶ்சிதம் ।
தத்ராவஸ்தா²ஶ்ரயோ த்³ரவ்யமுபாதா³நம் ப்ரகீர்திதம் ॥ 7॥
நிமித்தம் சாத²ஸம்ப்ரோக்தம் தத்த்வம் கார்யவிதா⁴யகம் ।
“யதோ வே’த்யாதி³தோ ப்³ரஹ்ம ஜக³த: காரணத்³வயம் ॥ 8॥
ஸ்தூ²லாசிச்சித்³விஶிஷ்டம் ஹி ப்³ரஹ்மைவ ராக⁴வோ ஜக³த் ।
விஶேஷ்யோ ராக⁴வஸ்தத்ர சித³சித்தௌ விஶேஷணே ॥ 9॥
அப்ரு’த²க்ஸித்³த⁴தா⁴ர்யத்வாச்சே²ஷத்வாச்சித³சித்³த்³வயம் ।
ராமஸ்ய ப்³ரஹ்மணோ யஸ்மாச்ச²ரீரம் ஸம்மதம் பு³தை: ⁴ ॥ 10॥
லீலாவிபூ⁴திபூ⁴தாநி ப்³ரஹ்மாண்டா³ந்யகி²லாநி ச ।
ப்³ரஹ்மண: பாத³மாத்ராணி “பாதோ³ऽஸ்ய விஶ்வே ᳚திஶ்ருதே:॥ 11॥
தி³வ்யதா⁴ம்நஸ்து விஜ்ஞேயா ப்³ரஹ்மத்ரிபாத³ரூபதா ।

ஶ்ரீஅநந்ததத்த்வாம்ரு’தம்

ஸாகேதமுக்திதா⁴மாதி³ தஸ்ய நாமாந்தரம் மதம் ॥ 12॥
ஸூக்ஷ்மாசிச்சித்³விஶிஷ்டம் ஹி காரணம் ப்³ரஹ்ம க³த்³யதே ।
ஸூக்ஷ்மதாऽசிச்சிதோ³ரத்ர நாமரூபாவிபா⁴கி³தா ॥ 13॥
விகாரஸ்து ஸ்வரூபேऽத²ஸ்வபா⁴வே சாசிதோ மத: ।
ஸ்ரு’ஷ்டௌ சிதோ மத: ஸோऽத²ஸ்வபா⁴வ ஏவ கேவலம் ॥ 14॥
ப்³ரஹ்மணஶ்ச ஸ்வரூபேऽத²ஸ்வபா⁴வே விக்ரு’திர்ந ஹி ।
ஹேயப்ரதிப⁴டோ ப்³ரஹ்ம ராம:ஸத்³கு³ணஸாக³ர:॥ 15॥
ஸச்சிதா³நந்த³ரூபம் தத்³ “ஸத்யம் ஜ்ஞாநமி” திஶ்ருதே ।
ஜ்ஞாநஶக்திப³லைஶ்வர்யவீர்யதேஜாம்ஸி தத்³கு³ணா:॥ 16॥
ஸ்வாபா⁴விககு³ணாஶ்சைதே தஸ்ய ப⁴க³பதே³ரிதா: ।
ஸர்வஜ்ஞ:ஸர்வஶக்திஶ்ச ஸர்வவ்யாபீ ச ராக⁴வ:॥ 17॥
பரஶ்ச விப⁴வோ வ்யூஹோऽந்தர்யாமீ சாத² பஞ்சம: ।
பே⁴த³ஶ்சார்சாவதாரோ ஹி ராமஸ்ய ப்³ரஹ்மணோ மத:॥ 18॥
ஶ்ரீராமஶ்ச பு³தை:⁴ ப்ரோக்த:ஸாகேதஸ்த:² பரேஶ்வர: ।
வாஸுதே³வாத³யோ வ்யூஹா மத்ஸ்யாத்³யா விப⁴வா மதா:॥ 19॥
அந்தர்யாமீ ச விஜ்ஞேய:ஸர்வாந்த:ஸ்த²ஶ்ச ராக⁴வ: ।
மூர்திரூபேண ஶ்ரீராமஸ்த்வர்சாவதாரதாம் க³த:॥ 20॥
ஸம்ஸாரிதாமவாப்நோதி ஜீவஶ்சாநாத்³யவித்³யயா ।
ஶரீராதே³ஶ்ச ஸம்ப³ந்தோ⁴ ஜீவஸம்ஸாரிதா மதா ॥ 21॥
புண்யபாபாத்மகம் கர்ம ஹ்யவித்³யா சாத்ர ஸம்மதா ।
தஸ்யா நாஶம் விநா ஜீவ:ஸ்வரூபம் ஸ்வஸ்ய நைதி ஹி ॥ 22॥
ப்ரக்ரு’திஸ்து ஸாவயவா ஸத்த்வாதி³த்ரிகு³ணாஶ்ரய: ।
கு³ணாநாம் ப்ரலயே ஸாம்யாத் தத்³விகாரா:ஸமா மதா:॥ 23॥
ஸ்ரு’ஷ்டௌ து கு³ணவைஷம்யாத்³ விகாரா விஷமா: கில ।
ப்ரக்ரு’தேர்கு³ணவைஷம்யமீஶஸ்ய ஹி ஸிஸ்ரு’க்ஷயா ॥ 24॥
உக்தா காரணதத்த்வஸ்ய சாந்யாவஸ்தா²ஹி கார்யதா ।
கார்யஸ்ய காரணாவஸ்தா² பு³தை⁴ர்நாஶ: ப்ரகீர்த்தித:॥ 25॥

ம்ரு’த்பிண்ட³ஸ்ய க⁴டத்வாப்திர்ம்ரு’த்பிண்ட³ஸ்ய ஹி கார்யதா ।
க⁴டஸ்ய சூர்ணதாऽவாப்திர்க⁴டஸ்யைவம் விநாஶிதா ॥ 26॥
உத்பத்திரஸதோ நாஸ்தி யஸ்மாத்³ பு³தை⁴ர்ஹி ஸம்மதா ।
ஸூக்ஷ்மஸ்தூ²லேஶயோஸ்தஸ்மாத³த்³வைதம் ப்³ரஹ்மணோ: க²லு ॥ 27॥
ஸர்வேஷு ச மதேஷ்வத்ர நிர்தோ³ஷ தத ஏவ ஹி ।
விஶிஷ்டாத்³வைதமித்யேவ வைதி³கம் யௌக்திகம் மதம் ॥ 28।
தே³ஹ: கராதி³மத் பிண்ட³ம் ஜீவஸ்ய பாஞ்சபௌ⁴திகம் ।
ததை²வ சித³சிந்மிஶ்ரம் ஜக³த்³ ப்³ரஹ்மவபுர்மதம் ॥ 29॥
தா⁴ர்யதே ப்ராக்ரு’தோ தே³ஹோ யதா² ஜீவாத்மஸத்தயா ।
ப்³ரஹ்மண:ஸத்தயா தத்³த்³வஜ்ஜக³ச்சைதத்³தி⁴ தா⁴ர்யதே ॥ 30॥
“அந்த: ப்ரவிஷ்ட: ஶாஸ்தே’தி ஶ்ருத்யா ஜக³ச்ச²ரீரக: ।
அந்த: ப்ரவிஶ்ய ஸர்வாத்மா ராம:ஸர்வநியாமக:॥ 31॥
கர்மாநுஸ்ரு’த்ய ஜீவாநாம் நியமநம் ஸ கரோதி ஹி ।
ததோ வைஷம்யநைக்⁴ரு’ண்யே ந ச ராமே பராத்மநி ॥ 32॥
பா³ல்யாதி³தே³ஹதோ³ஷாஶ்ச மந்யந்தே ந யதா²த்மநி ।
ததை²வ சித³சித்³தோ³ஷா நாந்தர்யாமிணி ராக⁴வே ॥ 33॥
திரோஹிதம் ஸ்வரூபம் ஹி ஜீவஸ்யாநாதி³கர்மணா ।
ஆவிர்பூ⁴தஸ்வரூபத்வம் கர்மமுக்தஸ்ய சாத்மந:॥ 34॥
ஆவிர்பா⁴வ:ஸ்வரூபஸ்ய ராமஸ்யாநுப⁴வஸ்ததா² ।
மோக்ஷா ஜீவஸ்ய விஜ்ஞேய:ஸ சாப்ராக்ரு’ததா⁴மநி ॥ 35॥
ப⁴க்த்யைவ லப்⁴யதே முக்திரிதி வேத³விதா³ம் மதம் ।
ப்ராரப்³த⁴ஸ்ய ப²லம் பு⁴க்த்வா ப⁴க்த்யா கர்மணி நாஶிதே ॥ 36॥
அர்சிராத்³யத்⁴வநா ஜீவோ முக்திதே³ஶமுபைதி ஹி ।
உபாஸநம் ச கைமர்யம் ப⁴க்திபே⁴தௌ³ ப்ரகீர்திதௌ ॥ 37॥
அவிச்சி²ந்நா ஹி ராமஸ்ய தைலதா⁴ரேவ ஸம்ஸ்ம்ரு’தி: ।
உபாஸநதயா போ³த்⁴யா ப்ரத்யக்ஷஸத்³ரு’ஶீ ச ஸா ॥ 38॥
ஶ்ரீமத்³பா⁴க³வதாநாம் ச ப⁴க³வஜ்ஜாநகீபதே: ।
ஆசார்யாணாம் ததா² ஸேவா கைர்யத்வேந ஸம்மதா ॥ 39॥

வித்³வத்³பி: ⁴ ஸம்மதம் சாத்ர ஜ்ஞாநமர்த²ப்ரகாஶகம் ।
த⁴ர்மத⁴ர்மிஸ்வரூபம் ச ஜ்ஞாநம் ஹி த்³விவித⁴ம் மதம் ॥ 40॥
ஜ்ஞாநம் த⁴ர்மிஸ்வரூபம் ஹி ஜீவஸ்ததா²ऽகி²லேஶ்வர: ।
ஜ்ஞாநம் த⁴ர்மஸ்வரூபம் ஹி நித்யம் ப்ரஜ்ஞாऽபி⁴த⁴ம் விபு⁴ ॥ 41॥
ஶுத்³த⁴ஸத்த்வாஶ்ரயோ த்³ரவ்யம் ஶுத்³த⁴ஸத்வம் ப்ரகீர்த்திதம் ।
ரஜஸா தமஸா ஹீந ஸத்வம் ஶுத்³த⁴தயா மதம் ॥ 42॥
சதுர்விதா⁴நி சைதாநி தத்த்வாநி த்வஜடா³நி ஹி ।
ஸ்வயம்ப்ரகாஶத்³ரவ்யம் ஹி ஜாட³த்வேந ஸம்மதம் ॥ 43॥
சதுர்விம்ஶதிபே⁴தா³ஹிமூலாத்³யா: ப்ரக்ரு’தேர்மதா: ।
ஈஶ்வராதி⁴ஷ்டி²தா சேஹ கரோதி ப்ரக்ரு’திர்ஜக³த் ॥ 44॥
தத்த்வாம்ரு’தமத:³ஶ்ரீமத³நந்தாநந்த³ஶிக்ஷிதம் ।
பட²தாம் முக்தித³ம் பூ⁴யாந்ந்ரு’ஹர்யாநந்த³நிர்மிதம் ॥ 45॥
இதி ஜக³த்³கு³ருஶ்ரீநரஹர்யாநந்தா³சார்யப்ரணீதம்
ஶ்ரீஅநந்ததத்த்வாம்ரு’தம் ஸம்பூர்ணம் ।

